
ARTZAIN DOHATSUA.,

Etchola bat da ene jauregia;
Aldean, salhatzat hariztegia;
Arthalde bat,
Halakorik ez-baita hambat:
Bazait niri behar bezembat,
Ai! etzait itsusil...
Ni naiz etchola huntako nausi!

Goiz-arratsak bethi deskansu ditut,
Deuseren beldurrik nihondik ez dut;
Hemen nago
Errege baino fierrago;
Nik zer behar dut gehiago?
Ha! ez-da itsusil....
Etchola huntan Piarres nausi!

Goizetan jaikirik argialdera,
Igortzen ditut ardiak larrera;
Eta gero
Itzalpean jarririk nago;
Nor da ni baino urusago?
Ai! etzait itsusil...
Ni naiz arthalde huntako nausi!

Aitorensemeak, gazteluetan,
Bihotzak ilhunik daude goguetan.
Alegera,
Nik ez-dut dembora sobera,
Kantuz nabila gain-behera,
Ai! etzait itsusil...

Etcholan nor da ni baizen nausi?

(1) 1859-an, d'Abbadie jaunak idikitako Euskarazko itz jostaldietan 4-garren
saria eraman zuen moldaera.



384 EUSKAL-ERRIA.

Jan onegiak barnea betherik,
Aberatsak nihoiz ez-du goserik:
Eta bethi
Ene trempuaz da bekhaizti,
Diruz ez-baitate erosi.
Ha! ez-da itsusil...
Etchola gazteluaren nausil!

Noizbait Jaunari nik damu eginik,

Igortzen banindu aberasturik
Zorigaitzez

Nesturik nindauke bihotzez,

EnE etchola hunen minez.
Jauna, barkha niri,

Utz nezazu etcholako nausi!

P. MENDIBIL

EUSKAL-ITZKRIBATZALLEEN LIBURUETATIK BEREZITAKO LOREAK.

Kontu guti egizu zure ungi ogintasunaz, edertasunaz eta gor-
phutzeko bertze abantailez, zeinak eritasunak chume batek desegi-
ten baititu. .

* *

Etxazula iduk zure burua bertzeak baino hobea gotzat, beldurrez

guzietako gaichtoena ager zaitezen Jainkoaren begietan, zeinak eza-
gutzen baitu gizonaren barnea.

*
* *

Deus onik balin bada zure baitan, sinhetsazu geihago dela ber-
tzeren baitan, eta horla egonen zare humiltasunean.

*
* *

Ez duzu deus hirriskatzen zure burua bertze guzien azpian ema-

teaz: bainan hanitz galtzen duzu zure burua batez gorago idukitzeaz.
F
* *

Bethiereko bakea du humillak: bainan supherbioaren bihotzean
maiz kausi daiteke jeloskortasuna eta asarretasuna.

CHOURIO. (Jesukristoren imitazionea).




